
Seanca Inauguruese  e Kuvendit Komunal e mbajtur me datë  10.12.2025 në orën 10:00 në objektin e SH.M.A.T. “Sahit Baftiu”.

R E N D     P U N E  
I MBLEDHJES INAUGURUESE TË KUVENDIT TE KOMUNES SE GJILANIT

Arritja dhe nënshkrimi i anëtarëve të Kuvendit të Komunës dhe pjesëmarrësve tjerë
 Fjala mirëseardhëse e anëtarit më të vjetër të Kuvendit të Komunës
 Kryesimi i i mbledhjes nga anëtari më i vjetër i Kuvendit të Komunës
· Dhënia e betimit nga anëtarët e Kuvendit të komunës
· Dhënia e betimit të Kryetarit të Komunës
 Fjala përshëndetëse e Kryetarit të Komunës z. Alban Hyseni
 Fjala përshëndetëse nga përfaqësuesi i MAPL-së

Pas himnit shtetëror dhe kombëtar fjalën e mori anëtari më i vjetër i kuvendit Isa Agushi.

Isa Agushi: Të nderuara kuvendare, të nderuar kuvendar, i nderuari kryetar i zgjedhur i Komunës së Gjilanit z. Alban Hyseni, shumë të respektuara familje të dëshmorëve, përfaqësues të Ushtrisë së Kosovës, Bashkësisë Islame, Policisë së Kosovës, Organizatës së Veteranëve të Luftës, Shoqatës së të burgosurve politik, OSBE-s, zonja dhe zotërinj.
Para se ta hapi këtë seancë ju lus të gjithëve që me një minutë heshtje ti nderojmë të gjithë ata që ranë për lirinë dhe pavarësinë e Kosovës dhe na e mundësuan që sot këtu lirshëm ti përfaqësojmë interesat e qytetarëve tanë.

Me 1 minutë heshtje u nderuan të gjithë ata që ranë dëshmorë  për lirinë të cilën e gëzojmë ne sot nga të gjithë asambleistët e kuvendit komunal.   

Tani më lejoni që në cilësinë e kuvendarit më të moshuar të Kuvendit Komunal të Gjilanit në mandatin që po e fillojmë sot ta shpall të hapur seancën inauguruese të Kuvendit të Komunës së Gjilanit dhe t’ju përshëndes e t’ju dëshiroj shëndet të mirë si dhe suksese në misionin tonë të shenjtë, përfaqësimin e interesave të qytetarëve dhe institucioneve të Gjilanit.
Përkundër faktit që ne vijmë nga subjekte të ndryshme politike, misioni ynë i përbashkët është mbrojtja e interesave të komunës së Gjilanit dhe qytetarëve të saj bazuar në ligjet dhe aktet nënligjore në fuqi.
Përveç respektimit të ligjit, ndershmëria dhe drejtësia duhet të jenë parimet që duhet të na përcjellin gjatë tërë mandatit.
Puna mbi këto baza garanton përmbushjen e misionit tonë të përbashkët dhe aspiratave të secilit votues të komunës tonë.
Të nderuara zonja dhe zotërinj ne nuk duhet të lejojmë që për asnjë çast qoftë inatet apo interesat parciale të na bëjnë të devijojmë nga misioni me të cilin na kanë ngarkuar qytetarët e Komunës sonë.
Mandatet si përfaqësues të qytetarëve të komunës që neve na i kanë besuar votuesit në zgjedhjet e fundit si çdo mandat tjetër sado që duket i gjatë do të përfundojnë shpejt, në fund të mandatit prapa nesh mbeten sjelljet tona, përpjekjet tona dhe puna jonë.
Prandaj të sjellemi ashtu siç i ka hije përfaqësuesve të popullit, të përpiqemi  maksimalisht që të jemi në shërbim të popullit dhe të punojmë për më të mirën e popullit.
Tani unë ju lus që 3 grupet  më të mëdha parlamentare që ta propozojnë nga 1 anëtar për komisionin verifikues të mandatit.

Në emër të LVV -së propozohet Krenare L. Kqiku.

Në emër të LDK-së propozohet Gresa Avdiu.

Në emër të PDK-së propozohet Burhan Isufi.

[bookmark: _GoBack]Krenare L. Kqiku konstatoi se prezenca është e të gjithë anëtarëve në sallë.

Isa Agushi: në bazë të kushtetutës së Republikës së Kosovës dhe siç është paraparë në rend të ditës për seancën e sotme radha është që ne të bëjmë betimin ndaj ju lus të gjithëve të ngriteni në këmbë dhe ta lexoni tekstin e betimit dhe ta përsëritni pas meje.

Pasi u bë betimi nga gjithë anëtarët e kuvendit betimi solemn u bë edhe nga kryetari i komunës  Alban Hyseni.

Kryetari Alban Hyseni e mori prapë fjalën për një fjalë rasti.

Alban Hyseni: të nderuara familje të dëshmorëve, veteran të luftës, përfaqësues të organizatave, të nderuar përfaqësues të institucioneve nga sektori i drejtësisë, të nderuar asambleistë, të nderuar qytetarë të Gjilanit.
Sot në këtë sallë të këtij objekti po diskutojmë për të vulosur një kapitull të ri në kuptimin tonë të përbashkët më shumë se para një akti formal të betimit jemi para një momenti të reflektimit, përgjegjësie dhe shprese.
Një shprehje thotë se qyteti është aq i mirë sa janë qytetarët e tij, dhe sot duke qenë para secilit prej jush unë ndjehem shumë krenar, sepse qyteti ynë ka qytetarë të mirë, të mençur, punëtorë që besojnë në institucionet e tyre dhe te e ardhmja e vendit tonë.
Pikërisht mbi këtë bazament shoqëror ndërtohet edhe vizioni ynë, ku komuna jonë ka nis tashmë një transformim të vërtetë një transformim që nuk matet vetëm me kilometër gjatësi apo ndërtim por më shumë matet me mundësi të reja për njerëzit.
Bulevardi i qytetit që po realizohet po bëhet shpirti modern i qytetit, stadiumi është një hapësirë e krenarisë  sportive dhe rinisë, impianti i ujërave të zeza që pas një kohe të gjatë do të garanton fundin e problemeve bazike, mbarimi i përballueshëm social një dorë e fortë për familjet që kanë nevojë dhe për ata që duan një fillim të ri, shkolla e mjekësisë pas 30 vitesh është një vend që do të përgatis brezat e rinj profesionist për të vazhduar më pas me sallën e sportit, qendrën e kulturës, stacionin e autobusëve dhe dhjetëra projekte të tjera që do të përfundohen tashmë dhe në të cilat po punohet.
Secili projekt është gur themeli për të ardhmen e qytetit të komunës sonë, secili projekt është premtim i mbajtur që po përmbyllet në momentet që po flasim.
Por rrugëtimi ynë nuk përfundon këtu, së shpejti nisim projekte të reja me vlera dhjetëra milionëshe që do të ndryshojnë hapësirën publike, ekonomike dhe sociale të qytetit tonë. 
E mira e përbashkët është e mira më e madhe dhe prandaj në këtë drejtim po punojmë bashkë me juve për të mirën e qytetit.
E dimë se rrugët tona nuk kanë qenë të njëjta, kemi pas momente diskutimesh të forta, pikëpamje te ndryshme  dhe situata ku dallimet tona kanë dal në pah më tepër se sa në temat për të cilat jemi pajtuar.
Pikërisht kjo shumësi mendimesh është vlera jonë e jo sfidat me të cilat do të përballemi.
Në këtë mandat të ri na takon të gjejmë më shumë harmoni dhe maturi në mënyrën se si i qasemi njëri tjetrit, të dëgjojmë më shumë, të kuptojmë më thellë dhe të sjellemi me përgjegjësi më të madhe ndaj qytetarëve që i përfaqësojmë.
Nga kjo foltore sot e shprehi gatishmërinë time për bashkëpunim pa dallim pozite apo opozitë, institucione apo shoqëri civile, të rinjë apo të moshuar.
Çdo herë që ngritet një dorë për të mirën e qytetit, ajo do të jetë e mirëseardhur dua që ky moment të jetë periudha kur duhet të reflektojmë për të kaluarën, të nxjerrim mësime prej saj, të mos lejojmë që tensionet apo mendimet e dikurshme të përsëriten në sallë të kuvendit.

Meqë diskutimi përfundoi tjera nuk pati kryesuesi Isa Agushi e shpalli të mbyllur takimin.  






Procesmbajtësja:                                                                       Kryesuesi i Seancës Inauguruese     
Arbresha Ismaili- Hyseni                                                                      Isa Agushi

